
Vyasakritam Kailasa Mahimavarnanam

వ్యాసకృతం కైలాసమహిమావర్ణనమ్ 

స నైవ  తపసా ప్రాప్యో  ఘోరేణాప్యమితేన వా ।
నాన్యైరపీతి  లోకేషు కైలాసః  పరమో మతః ॥ ౧॥
న దేవేషు యథా దేవో మదన్యోఽప్యధికస్తథా ।
తథా సర్వేషు దేశేషు కైలాసస్త్వాధకాధికః  ॥౨॥
యథా గోక్షీరమధికం క్షీరేషు వివిధేష్వపి ।
తథా సర్వేషు దేశేషు కైలాసస్త్వాధకాధికః  ॥ ౩॥
మధురేషు యథా శ్రేష్ఠా  మధురా సికశర్కరా ।
తథా సర్వేషు దేశేషు కైలాసస్త్వాధకాధికః  ॥ ౪॥
యథా ఘృతేషు సర్వేషు గోఘృతం సుమనోహరమ్ ।
తథా సర్వేషు దేశేషు కైలాసస్త్వాధకాధికః  ॥ ౫॥
పరమాన్నం యథాన్నేషు సర్వేష్వప్యధికం శ్రుతమ్  ।
తథా సర్వేషు దేశేషు కైలాసస్త్వాధకాధికః  ॥౬॥
యథా తరుషు సర్వేషు శ్రేష్ఠో  బిల్వతరుః శ్రుతః  ।
తథా సర్వేషు దేశేషు కైలాసస్త్వాధకాధికః  ॥ ౭॥
యథా ఫలేషు సర్వేషు శ్రీఫలస్య  ఫలం వరమ్ ।
తథా సర్వేషు దేశేషు కైలాసస్త్వాధకాధికః  ॥౮॥
యథా సర్వేషు వస్త్రేషు  దుకూలం చిత్రితం  వరమ్ ।
తథా సర్వేషు దేశేషు కైలాసస్త్వాధకాధికః  ॥౯॥
భూషణేషు యథా శ్రేష్ఠం   భవ్యం రుద్రాక్షభూషణమ్  ।
తథా సర్వేషు దేశేషు కైలాసస్త్వాధకాధికః  ॥ ౧౦॥
అఙ్గరాగేషు  సర్వేషు శ్రేష్ఠా  భూతిః శ్రుతిస్తథా   ।
తథా సర్వేషు దేశేషు కైలాసస్త్వాధకాధికః  ॥ ౧౧॥
యథా నరేషు సర్వేషు శాఙ్కరః పురుషోత్తమః ।

తథా సర్వేషు దేశేషు కైలాసస్త్వాధకాధికః  ॥ ౧౨॥
యథా నారీషు సర్వాసు నారీరత్నం గిరీన్ద్రజా  ।
తథా సర్వేషు దేశేషు కైలాసస్త్వాధకాధికః  ॥ ౧౩॥
యథా తీర్థేషు  సర్వేషు శివలిఙ్గపరమ్పరా  । (శివగఙ్గా పరం వరా)

తథా సర్వేషు దేశేషు కైలాసస్త్వాధకాధికః  ॥ ౧౪॥
సరోవరేషు సర్వేషు యథా రుద్రసరోవరమ్  ।
తథా సర్వేషు దేశేషు కైలాసస్త్వాధకాధికః  ॥ ౧౫॥
యథా పురేషు సర్వేషు పురం కాశీపురం పరమ్ ।
తథా సర్వేషు దేశేషు కైలాసస్త్వాధకాధికః  ॥ ౧౬॥
యథా వాపీషు సర్వాసు జ్ఞానవాపీ  మనోహరా ।
తథా సర్వేషు దేశేషు కైలాసస్త్వాధకాధికః  ॥ ౧౭॥
ముక్తిమణ్టపముత్కృష్టం   మణ్టపేషు  యథా మతమ్ ।
తథా సర్వేషు దేశేషు కైలాసస్త్వాధకాధికః  ॥ ౧౮॥
యథా వైశ్వేశ్వరం  లిఙ్గం  లిఙ్గేషు  శ్రేష్ఠముచ్యతే   ।
తథా సర్వేషు దేశేషు కైలాసస్త్వాధకాధికః  ॥ ౧౯॥
యథామూర్తిషు సర్వాసు దక్షిణామూర్తిరుత్తమా ।
తథా సర్వేషు దేశేషు కైలాసస్త్వాధకాధికః  ॥౨౦॥
యథా గిరిషు సర్వేషు శ్రేష్ఠో  హిమగిరిః స్మృతః ।
తథా సర్వేషు దేశేషు కైలాసస్త్వాధకాధికః  ॥౨౧॥
యథా నదీషు సర్వాసు నర్మదా శర్మదా సదా ।
తథా సర్వేషు దేశేషు కైలాసస్త్వాధకాధికః  ॥౨౨॥
యథామునిషు సర్వేషు శ్రేష్ఠః   కలశసమ్భవః ।
తథా సర్వేషు దేశేషు కైలాసస్త్వాధకాధికః  ॥౨౩॥
యథా సర్వేషు మన్త్రేషు  శివపఞ్చాక్షరః పరః ।
తథా సర్వేషు దేశేషు కైలాసస్త్వాధకాధికః  ॥౨౪॥
శివపూజాసాధనేషు బిల్వపత్రం  యథా పరమ్ ।
తథా సర్వేషు దేశేషు కైలాసస్త్వాధకాధికః  ॥౨౫॥

యథా వేదేషు సర్వేషు రుద్రాధ్యాయః  పరః స్మృతః ।
తథా సర్వేషు దేశేషు కైలాసస్త్వాధకాధికః  ॥౨౬॥
యథా సర్పేషు సర్వేషు సహస్రఫణిరుత్తమః  ।
తథా సర్వేషు దేశేషు కైలాసస్త్వాధకాధికః  ॥౨౭॥
యథా చతుష్పదాం మధ్యే ప్రసిద్ధో  వృషభో వరః ।
తథా సర్వేషు దేశేషు కైలాసస్త్వాధకాధికః  ॥౨౮॥
యథా విద్యాసు సర్వాసు శివవిద్యా వరా స్మృతా ।
తథా సర్వేషు దేశేషు కైలాసస్త్వాధకాధికః  ॥౨౯॥
యథా భోజ్యేషు సర్వేషు శివనైవేద్యముత్తమమ్  ।
తథా సర్వేషు దేశేషు కైలాసస్త్వాధకాధికః  ॥ ౩౦॥
యథా గృహేషు సర్వేషు శ్రేష్ఠమన్తర్గృహం    మతమ్ ।
తథా సర్వేషు దేశేషు కైలాసస్త్వాధకాధికః  ॥ ౩౧॥
మన్దిరేషు  యథా శ్రేష్ఠం   రమ్యం శాఙ్కరమన్దిరమ్  ।
తథా సర్వేషు దేశేషు కైలాసస్త్వాధకాధికః  ॥ ౩౨॥
ఉత్తమాఙ్గం  యథాఙ్గేషు  శివానతికిణాఙ్కితమ్ ।
తథా సర్వేషు దేశేషు కైలాసస్త్వాధకాధికః  ॥ ౩౩॥
కుమారేషు యథా శ్రేష్ఠః   షణ్ముఖః శ్రుతిషు  శ్రుతః  ।
తథా సర్వేషు దేశేషు కైలాసస్త్వాధకాధికః  ॥ ౩౪॥
లోహమధ్యే యథా శ్రేష్టం   కాఞ్చనం శైలజాప్రియమ్   ।
తథా సర్వేషు దేశేషు కైలాసస్త్వాధకాధికః  ॥ ౩౫॥
బ్రాహ్మణేషు  యథా శ్రేష్ఠః   శామ్భవో బ్రాహ్మణోత్తమః  ।
తథా సర్వేషు దేశేషు కైలాసస్త్వాధకాధికః  ॥ ౩౬॥
యథా రత్నేషు సర్వేషు శ్రేష్ఠచిన్తామణిః   స్మృతః ।
తథా సర్వేషు దేశేషు కైలాసస్త్వాధకాధికః  ॥ ౩౭॥
యథా సర్వేషు దేశేషు శ్రేష్ఠః   సోఽయం సుధాకరః ।
తథా సర్వేషు దేశేషు కైలాసస్త్వాధకాధికః  ॥ ౩౮॥
పావనేషు యథా భస్మ శ్రుత్యుక్తం   పావనోత్తమమ్ ।
తథా సర్వేషు దేశేషు కైలాసస్త్వాధకాధికః  ॥ ౩౯॥

కైలాసతుల్యః  కుత్రాపి  వేదేష్వపి న దృశ్యతే ॥ ౪౦॥
తథాప్యధికమస్తీతి వక్తా పాపకులాకులః ।
సన్నిధిః సర్వదా యత్ర మమ తస్మాత్ కిముత్తమః ॥ ౪౧॥
కైలాససన్నిధిర్నిత్యం  తేనాసావధికః స్మృతః ।
విచిత్రా రచనాస్తత్ర వేదాన్తాగోచరా అపి ॥ ౪౨॥
తతస్తత్ర సుఖం తావత్ తావదన్యత్ర కుత్ర వా ।
సర్వోత్తమః స కైలాసః  తత్ర మే రమతే మనః ॥ ౪౩॥
॥ ఇతి శివరహస్యాన్తర్గతే  వ్యాసకృతం కైలాసమహిమావర్ణనం   సమ్పూర్ణమ్  ॥
-॥ శ్రీశివరహస్యమ్  ।హరాఖ్యః తృతీయాంశః ।పూర్వార్ధమ్  । అధ్యాయః ౨౪। ౪౫-

౮౮ ॥

